
Na Mesa Sectorial celebrada o pasado 2 de marzo a Consellería presenta a Oferta Pública de 
Emprego para o ano 2017 na que figuran un total de 23 prazas que serán cubertas unicamente 
pola modalidade de acceso do subgrupo A1 ao mesmo subgrupo A1.

O feito de convocar prazas do corpo de profesores de música e artes escénicas por esta 
modalidade , é evidente que quere dar unha saída a unha situación na que o profesorado de 
música de PES non tiña opción a optar a vacantes pola súa especialidade e que en algúns cursos 
motivou a aparición da figura do substituto zonal, amosando ás claras a falta de planificación 
desta administración.

O paso de docentes de PES ao corpo de música e artes escénicas no CADP foi a solución dada 
pola administración desde o 2011 e esta organización xa presentara recurso contra as ordes de 
2013 e 2014 ao converterse en habitual unha situación que debera ter un carácter excepcional, 
agora tras a sentenza do TSXG que impide o cambio de corpo neste concurso provisional, a 
administración pretende liberar vacantes de forma definitiva no corpo de PES, mediante a 
convocatoria de prazas nos conservatorios usando a figura que aparece no RD 276/2007 que 
regula o ingreso, acceso e adquisición de nova especialidade que permite o acceso entre corpos 
do mesmo subgrupo e nivel.

Aínda que legal, esta figura non pode ser a única solución que plantexe a administración á 
situación do profesorado de ensinanzas musicais da secundaria, que pasa por outras medidas 
como aaplicación de desdobles onde for necesario, dotación de especialistas de música nos 
centros e non asignación das horas de música como afíns a outras especialidades ...).

Ademais a provisión de prazas nos conservatorios non debe ser feita únicamente pola modalidade 
de acceso, a administración debera convocar prazas pola quenda de ingreso libre para que as e 
os docentes temporais que neste momento estan a impartir materias nos conservatorios tiveran a 
oportunidade de optar a unha vacante no mesmo.

Por outra banda está a situación derivada  da temporalidade das prazas no corpo de Catedráticos 
de Música e Artes Escénicas, entendemos que se debera desbloquear a situación que se esta a 
dar nos Conservatorios, tanto Profesionais como Superiores, pois o  RD 276 prevé esta 
continxencia, ben pola vía do concurso de méritos ou pola vía de ingreso libre.

Desde CCOO esiximos a convocatoria de prazas de ingreso libre no corpo de profesores de 
música e artes escénicas e a apertura de negociacións para estudar as necesidades reais dos 
CMUS e desbloquear a situación actual dos mesmos. 

